
BULETIN INFORMATIV 

Programi SCPA mbështet hartimin e Paketës së Sigurisë 
në Shkolla 

Katër ministri bashkojnë përpjekjet për 
të garantuar një mjedis shkollor më të 
sigurt për fëmijët, në shkollë, në 
rrugën drejt saj dhe në hapësirën 
digjitale. 

Në kuadër të prezantimit të Paketës së 
Sigurisë në Shkolla, u zhvillua një takim 
i përbashkët në shkollën e mesme 
‘Ibrahim Rugova’ në Kamëz, me 
pjesëmarrjen e përfaqësuesve të 
institucioneve përgjegjëse për sigurinë, 
arsimin, shëndetin dhe mirëqenien e 
fëmijëve. Paketa e Sigurisë në Shkolla 
është një nismë ndërinstitucionale që 
bashkon përgjegjësitë dhe përpjekjet e 
katër ministrive: Ministrisë së Punëve 
të Brendshme, Ministrisë së Arsimit, 
Ministrisë së Shëndetësisë dhe 
Mirëqenies Sociale, si dhe Ministrisë së 
Bujqësisë dhe Zhvillimit Rural. Ajo 
synon të forcojë mekanizmat e 
parandalimit, identifikimit të hershëm, 
referimit dhe trajtimit të rasteve që 
cenojnë sigurinë dhe mirëqenien e 
fëmijëve. Një vëmendje e veçantë i 
kushtohet garantimit të sigurisë së 
nxënësve jo vetëm brenda mjediseve 
shkollore, por edhe në hapësirat 
përreth shkollës, gjatë rrugës drejt saj 
dhe në mjedisin digjital. Programi 
SCPA, në bashkëpunim me Ministrinë e 
Punëve të Brendshme dhe 

institucionet përkatëse, ka dhënë një 
kontribut të rëndësishëm përmes 
ekspertizës së tij në procesin e hartimit 
të Paketës së Sigurisë në Shkolla. Ky 
angazhim është pjesë e mbështetjes së 
vazhdueshme të Programit për 
forcimin e policimit në komunitet, 
bashkëpunimin ndërinstitucional dhe 
rritjen e sigurisë së fëmijëve dhe të 
rinjve. Përmes kësaj nisme, synohet të 
forcohet bashkëpunimi ndërmjet 
institucioneve, shkollave, prindërve 
dhe komunitetit, duke krijuar një qasje 
të koordinuar dhe gjithëpërfshirëse për 
parandalimin dhe adresimin e 
problematikave që lidhen me sigurinë 
në shkolla. 

AKTIVITETET  

KRYESORE: 

 Programi SCPA mbështet hartimin e 

Paketës së Sigurisë në Shkolla 

 Mbledhja e katërt e Këshillit Drejtues të 

Programit SCPA 

 Trajnimi i Patrullës së Përgjithshme dhe 

personelit të SKK për Zbatimin e 

Policimit në Komunitet – Drejtoria 

Vendore e Policisë Elbasan 

 Bashkia Kavajë dhe Peqin zhvillon 

mbledhjen e parë të Këshillit Vendor për 

Sigurinë Publike 

 Aktivitet nga Skema e Granteve – Siguria 

në Shkolla – Fier 

 Aktivitet nga Skema e Granteve – Dhuna 

në Familje – Tiranë  & Shkoder  

 NSPK-të për edukimin fillojnë punën 

ndërgjegjësuese në shkolla 

Më 23 shtator 2026 u zhvillua 
mbledhja e katërt e Këshillit Drejtues 
të Programit SCPA, me pjesëmarrjen e 
përfaqësuesve të Policisë së Shtetit, 
Ministrisë së Punëve të Brendshme 
dhe institucioneve partnere. 

Takimi u bashkëkryesua nga 
Zëvendësministrja e Brendshme, znj. 
Anisa Ruseti, Drejtori i Departamentit 
për Sigurinë Publike në Policinë e 
Shtetit, z. Dhimitraq Ziu, dhe 
Menaxherja e Programit pranë 
Ambasadës Suedeze në Shqipëri, znj. 
Linda Gjermani. 

Gjatë takimit u prezantua progresi i 
Programit SCPA gjatë periudhës së 

raportimit dhe u diskutuan arritjet 
kryesore në forcimin e policimit në 
komunitet, përfshirë zhvillimin e 
trajnimeve, reformimin e raportimit 
statistikor, fuqizimin e Këshillave 
Vendorë të Sigurisë Publike, zbatimin e 
Sistemit të Matjes së Sigurisë në 
Komunitet dhe miratimin e Paketës së 
Sigurisë në Shkolla.  

U theksua gjithashtu rëndësia e vijimit 
të bashkëpunimit për hartimin e 
Strategjisë së re për Sigurinë në 
Komunitet 2027–2030 dhe forcimin e 
bashkëpunimit ndërinstitucional. 

Duke vlerësuar bashkëpunimin 
shumëvjeçar u theksua rëndësia që 

rezultatet, njohuritë dhe praktikat e 
zhvilluara me mbështetjen e Qeverisë 
Suedeze të përthithen dhe të 
institucionalizohen nga Policia e 
Shtetit, duke siguruar që arritjet e 
Programit SCPA të jenë të 
qëndrueshme dhe të vijojnë edhe pas 
përfundimit të asistencës. 

Takimi u përmbyll me diskutimin mbi 
aktivitetet e planifikuara për 
periudhën e ardhshme dhe 
angazhimin e palëve për vijimin e 
bashkëpunimit në funksion të një 
policimi më të afërt me komunitetin 
dhe forcimit të sigurisë publike. 

Mbledhja e katërt e Këshillit Drejtues të Programit SCPA 

Trajnimi i Oficerëve të Patrullës së Përgjithshme dhe Stafit të SKK për Zbatimin e 

Policimit në Komunitet – Drejtoria Vendore e Policisë Elbasan 
 

Më 28-30 shtator 2026, Oficerë të 
Patrullës së Përgjithshme dhe 
punonjës policie  nga Salla e Komandës 
dhe Kontrollit të DVP Elbasan morën 
pjesë në trajnimin e zhvilluar nga Ekipi i 
Menaxhimit të Programit SCPA.   Gjatë 
këtij trajnimi 21 pjesëmarrësit u 
njohën si me pjesën teorike ashtu edhe 
me ushtrimet praktike dhe me punën 
në grup, duke u fokusuar në filozofinë 
e Policimit në Komunitet dhe zbatimin 
e elementeve të saj në punën e 
përditshme të oficerëve të Policisë së 

Shtetit. Gjithashtu, atyre iu prezantuan 
situata/ushtrime praktike për t’u 
trajtuar dhe zgjidhur prej tyre teksa 
punuan në grup me synimin për të 
siguruar masat që duhen marrë në 
mënyrë proaktive për zbatimin e 
elementeve të Policimit në Komunitet. 
Vëmendje e veçantë iu kushtua 
trajtimit të rasteve të Dhunës në 
Familje si në aspektin teorik ashtu 
edhe atë praktik. Me qëllim për të 
ofruar module trajnimi 
gjithëpërfshirëse, ekipi i Programit 

SCPA bashkëpunoi me Qendrën e 
Koordinimit Kundër Ekstremizmit të 
Dhunshëm, ekspertët e së cilës ofruan 
leksione ndërvepruese mbi luftën 
kundër ekstremizmit të dhunshëm. 
Praktikat më të mira të BE-së për 
zbatimin e filozofisë së PK u ndanë e 
shkëmbyen me oficerët e PSH.  

Në përfundim të këtij trajnimi, oficerët 
e PSH arrijnë të përmirësojnë njohuritë 
dhe kapacitetet e tyre për zbatimin e 
Policimit në Komunitet. 

Në datat 15  dhe 25 shtator 2026, 
Bashkia Kavajë  dhe Bashkia Peqin 
zhvilluan mbledhjen e parë të Këshillit 
Vendor për Sigurinë Publike (KVSP). Në 
takim morën pjesë përfaqësues të 
institucioneve vendore,  Zv Ministrja e 
Brendshme , përfaqësues  të Qarkut 
Tiranë, Policisë së Shtetit, Policisë 
Bashkiake, institucioneve rajonale 
anëtare të Këshillit dhe Programit 
Suedez të Mbështetjes së Policimit në 
Komunitet (SCPA).   

Diskutimi u përqendrua te 
shqetësimet e ngritura nga 
komuniteti, përfshirë sigurinë pranë 

shkollave, rendin publik, sigurinë 
rrugore, zhurmat dhe ndotjen. U 
trajtuan gjithashtu problematika të 
infrastrukturës dhe erozionit 
bregdetar. Pjesëmarrësit theksuan 
nevojën për bashkëpunim të rregullt 
dhe të formalizuar ndërmjet 
institucioneve, në mënyrë që çështjet 
e identifikuara të ndiqen në vijimësi 
nga KVSP-ja. 

Si hap vijues, u propozua që nga 
Bashkitë respektive , Policitë 
Bashkiake dhe Policia e Shtetit të 
hartojnë një plan të përbashkët për 
monitorimin e shkollave në bashki, 

zonës së plazhit dhe pikave ku 
problematikat përsëriten.  

Një plan i tillë do të ndihmonte edhe 
koordinimin e masave për sigurinë 
rrugore dhe rendin publik, veçanërisht 
gjatë periudhave me fluks të lartë. 
Mbledhja shënoi nisjen e një 
bashkëpunimi më të strukturuar për 
trajtimin e prioriteteve vendore të 
sigurisë.  

Ndjekja e shqetësimeve të qytetarëve 
me veprime konkrete mbetet në 
qendër të punës së KVSP-së. 

Bashkia Kavajë dhe Peqin zhvillon mbledhjen e parë të Këshillit Vendor për 

Sigurinë Publike 

Aktivitet nga Skema e Granteve – Siguria në Shkolla – Fier 

 

Më 16 shtator 2026, në Divjakë, u 
zhvillua aktiviteti përmbyllës i projektit 
“Skuadra e Sigurisë Publike 2 – Partner 
për një komunitet të sigurt”, pjesë e 
Skemës së Granteve, në bashkëpunim 
me DVP Fier. Aktiviteti mblodhi së 
bashku aktorët kryesorë të përfshirë 
gjatë zbatimit të projektit, përfaqësues 
të institucioneve vendore, policisë, 
arsimit, strukturave të drejtësisë dhe 
komunitetit. Në fokus të takimit ishte 
siguria në shkolla dhe parandalimi i 
krimit tek të rinjtë, si një nga çështjet 
prioritare të evidentuara gjatë punës 
së projektit. Gjatë aktivitetit u 

reflektua mbi arritjet e projektit, sfidat 
e hasura gjatë zbatimit dhe rezultatet e 
bashkëpunimit ndërmjet institucioneve 
dhe komunitetit. Diskutimet u 
përqendruan gjithashtu te masat e 
ndërmarra për rritjen e sigurisë në 
shkolla, identifikimi dhe referimi në 
kohë i rasteve problematike, përfshirja 
e prindërve dhe të rinjve dhe nevoja 
për një koordinim më të mirë 
ndërinstitucional. Një pjesë e 
rëndësishme e diskutimit iu kushtua 
mundësive për vazhdimësinë e 
bashkëpunimit pas përfundimit të 
projektit, me synim sigurimin e 

qëndrueshmërisë së rezultateve të 
arritura dhe forcimin e mëtejshëm të 
mekanizmave vendorë të 
bashkëpunimit për sigurinë në 
komunitet.  

Në përfundim, u theksua rëndësia e 
një qasjeje të përbashkët dhe 
parandaluese, ku edukimi, informimi, 
sporti, përfshirja sociale dhe 
bashkëpunimi i vazhdueshëm ndërmjet 
institucioneve, familjes dhe 
komunitetit të shërbejnë si mjete 
konkrete për krijimin e një mjedisi më 
të sigurt për fëmijët dhe të rinjtë. 

Tiranë:  18 Shtator 2026. 

Sesion informues dhe ndërgjegjësues 
me komunitetin në Tiranë 

Në vijim të zbatimit të projektit 
"Forcimi i reagimit policor në trajtimin 
e dhunës në familje", në kuadër të 
Skemës së Granteve dhe në 
bashkëpunim me Drejtorinë e 
Mbrojtjes dhe Përfshirjes Sociale, 
Bashkia Tiranë, Instituti për Zhvillim 
Strategjik (IZHS) zhvilloi një sesion 
informues dhe ndërgjegjësues me 
anëtarë të komunitetit. Aktiviteti u 
mbajt në Qendrën Komunitare 
"Gonxhe Bojaxhi" në Tiranë. 

Sesioni u përqendrua në informimin e 
pjesëmarrësve mbi risitë e Ligjit nr. 
11/2026 dhe mbi të drejtat e grave e 
vajzave që përballen me dhunë në 
familje apo dhunë me bazë gjinore. 
Një pjesë e rëndësishme e diskutimit 
iu kushtua mekanizmave dhe 
shërbimeve që mund të aktivizohen 
për mbrojtjen dhe mbështetjen e tyre, 
në mënyrë që pjesëmarrësit të 
kuptojnë se çfarë ndihme mund të 
kërkohet dhe ku mund të drejtohen. 

Gjatë bashkëbisedimit u trajtuan në 
mënyrë praktike format e mbrojtjes 
dhe rrugët e referimit në rastet e 
dhunës. U shpjeguan mundësitë e 
aksesit në ndihmë ligjore, mbështetje 
psikologjike dhe sociale, shërbime 
shëndetësore, strehim emergjent dhe 
forma të tjera mbështetjeje, duke e 

bërë informacionin më të afërt dhe më 
të kuptueshëm për komunitetin. 

Një vëmendje e veçantë iu kushtua 
rëndësisë së raportimit në kohë dhe 
njohjes së institucioneve përgjegjëse 
për trajtimin e rasteve. U theksua 
gjithashtu roli që vetë komuniteti 
mund të luajë në identifikimin dhe 
referimin e rasteve të dhunës, pasi 
shpesh fqinjët, familjarët dhe shokët 
janë të parët që vënë re shenjat e 
problemit. 

Sesioni synoi të rrisë informimin e 
komunitetit mbi të drejtat, shërbimet 
dhe mekanizmat ekzistues të 
mbrojtjes, duke nxitur një qasje më të 
informuar dhe më të përgjegjshme 
ndaj parandalimit dhe adresimit të 
dhunës në familje dhe të dhunës me 
bazë gjinore. 

Shkodër: 22 Shtator 2026  

Koordinim i mbështetjes për viktimat 
e dhunës në familje në Shkodër 

Në kuadër të Skemës së Granteve, në 
Bashkinë Shkodër u mbajt takimi i 
Grupit Teknik Ndërdisiplinor për 
menaxhimin e rasteve të viktimave të 
dhunës në familje. Ky mekanizëm 
bashkon institucione dhe organizata 
që punojnë çdo ditë për mbrojtjen dhe 
mbështetjen e grave e të fëmijëve të 
tyre, duke u përpjekur që asnjë rast të 
mos mbetet pa përgjigje. 

Në takim morën pjesë përfaqësues 

nga institucione dhe organizata të 
ndryshme, secili me rolin dhe përvojën 
e vet.  

Qëllimi ishte të bashkërendohej puna 
për mbështetjen e përfituesve dhe 
fëmijëve të tyre, në mënyrë që 
ndërhyrjet të jenë më të shpejta, më 
të qarta dhe më pak të fragmentuara. 

Gjatë diskutimit u trajtuan nevojat 
kryesore që paraqesin rastet në 
ndjekje.  

Në qendër të vëmendjes ishin 
strehimi, asistenca ligjore dhe 
punësimi, tri hallka që ndikojnë 
drejtpërdrejt në aftësinë e viktimave 
për t'u larguar nga rrethi i dhunës dhe 
për të nisur një jetë më të sigurt. 
Pjesëmarrësit shkëmbyen mendime 
për mënyrat se si këto nevoja mund të 
adresohen në mënyrë më efektive, me 
synimin që përfituesit të kenë kushte 
më të sigurta dhe më të qëndrueshme. 

Në përfundim të takimit, aktorët e 
përfshirë u dakordësuan të vijojnë 
koordinimin mes tyre për ndjekjen e 
rasteve dhe për zbatimin e masave të 
nevojshme të mbështetjes ligjore, 
sociale dhe ekonomike.  

Puna e përbashkët mbetet thelbësore 
që mbështetja të vazhdojë edhe pas 
ndërhyrjes së parë, dhe jo vetëm në 
momentin e krizës. 

 

Aktivitet nga Skema e Granteve – Dhuna në Familje – Tiranë  & Shkodër  

Në zbatim të Marrëveshjes së 
Bashkëpunimit ndërmjet Ministrisë së 
Arsimit dhe Sporteve dhe Ministrisë së 
Brendshme, si dhe në përputhje me 
Urdhrin e Drejtorit të Përgjithshëm të 
Policisë së Shtetit nr. 1076, datë 
14.09.2022, “Për zbatimin e Programit 
‘Siguria e të Rinjve’ në shkollat 9-
vjeçare publike dhe jo publike,” 
Ndihmës Specialistët e Policimit në 
Komunitet për Edukimin dhe Punën me 
të Rinjtë kanë vijuar me përkushtim 
aktivitetet e tyre gjatë muajit Shtator  
2026.  

Objektivi kryesor i programit te këtij 
semestri është ngritja e ndërgjegjësimit 
të të rinjve kundër bullizmit dhe 
bullizmit kibernetik. Siguria e  te rinjve 
ne rrjete online. 

Në kuadër të këtij programi, NSPK-të 
kanë bashkëpunuar ngushtësisht me 
koordinatorët vendorë të Zyrave 
Arsimore Vendore (ZAV), duke hartuar 
së bashku një kalendar të detajuar 
mujor për zhvillimin e temave në 
shkollat 9-vjeçare që ndodhen brenda 
zonave të tyre policore. Gjatë muajit 

shtator, fokusi i veçantë ka qenë te 
temat e ndërgjegjësimi për Sigurinë e  
të rinjve ne rrjete online; mbrojtjen e 
jetës dhe parandalimin e rreziqeve të 
mundshme në përditshmërinë e tyre.  

Gjithashtu, janë trajtuar edhe tema të 
tjera që lidhen me edukimin qytetar, 
në bazë të kërkesave të komunitetit 
arsimor dhe situatave specifike të 
secilës zonë. 

Përmes platformës online të 
monitorimit të aktiviteteve, është 
vërejtur një fillim i  mire dhe angazhim 
maksimal ne te gjitha  DVP –te dhe 
komisariatet ne varësi te tyre .  

Këto njësi kanë treguar një intensitet 
të lartë pune, duke realizuar takime të 
shumta dhe duke shpërndarë 
materiale ndërgjegjësuese përmes 
rrjeteve sociale dhe forumeve online.  

Në total, janë postuar 154 materiale 
dhe aktivitete që janë parë në mënyrë 
interaktive nga 2009 përdorues, duke 
dëshmuar një interes të madh nga 
publiku.  

Për më tepër, janë regjistruar gjithsej 
79 komente në këto postime, të cilat 
në pjesën më të madhe kanë qenë 
pozitive, përshëndetëse dhe vlerësuese 
për punën dhe përkushtimin e treguar 
nga specialistët e Policisë së Shtetit. 

NSPK-të për edukimin fillojnë punën ndërgjegjësuese në shkolla 


